Әл-Фараби атындағы ҚазҰУ магистранттарының әлеуметтік жауапкершілік тәжірибесі: тұрақты даму мақсаттары аясындағы игі іс

Әл-Фараби атындағы Қазақ ұлттық университетінің магистратурасында «Исламтану» мамандығы бойынша білім алып жүрген 1-курс студенттері оқу үдерісінің теориялық бөлігін тәжірибемен ұштастыра отырып, қоғам алдындағы әлеуметтік жауапкершілікті арттыруға бағытталған маңызды бастамаларды жүзеге асырып келеді. Осы бағыттағы педагогикалық практика аясында студенттер Біріккен Ұлттар Ұйымы ұсынған Тұрақты даму мақсаттарының 1 және 2-бағыттарына сәйкес нақты қайырымдылық іс-шарасын орындады.
Аталған тәжірибе барысында магистранттар әлеуметтік жағынан әлсіз, мұқтаж отбасыға арнайы барып, күнделікті тұрмысқа қажетті азық-түлік өнімдерін жеткізді. Бұл іс-шара тек материалдық қолдау ғана емес, сонымен қатар рухани демеу, адамгершілік құндылықтарды дәріптеу және қоғамдағы өзара қамқорлық мәдениетін нығайтуға бағытталған маңызды қадам болды.
БҰҰ-ның Тұрақты даму мақсаттарының алғашқы екі бағыты – кедейлікті жою (1-мақсат) және аштықты жою (2-мақсат) – әлемдік деңгейдегі ең өзекті әлеуметтік мәселелерді шешуге бағытталған. ҚазҰУ магистранттарының бұл бастамасы аталған жаһандық мақсаттардың жергілікті деңгейде жүзеге асуына үлес қосудың нақты көрінісі болып табылады.
Кедейлік пен әлеуметтік теңсіздік мәселелері тек экономикалық факторлармен шектелмей, қоғамның рухани және мәдени дамуына да тікелей әсер етеді. Осы тұрғыдан алғанда, студенттердің мұқтаж отбасыларға көмек көрсетуі – тек гуманитарлық көмек емес, сонымен бірге әлеуметтік әділеттілікті қолдаудың практикалық үлгісі.
Аталған іс-шара магистранттардың педагогикалық практика бағдарламасының бір бөлігі ретінде ұйымдастырылды. Практиканың негізгі мақсаты – болашақ мамандардың тек академиялық білімін ғана емес, сонымен қатар әлеуметтік, этикалық және гуманистік көзқарасын қалыптастыру.
Бұл маңызды әлеуметтік жобаның жүзеге асуына педагогикалық практика жетекшісі, білікті маман ф.ғ.д. қауымдастырылған профессор Борбасова Қарлығаш айрықша қолдау көрсетті. Жетекші тарапынан студенттерге тек ұйымдастырушылық бағытта ғана емес, сонымен қатар тәрбиелік және әдістемелік тұрғыда нақты бағыт-бағдар берілді.
Исламтану мамандығы аясында білім алып жүрген студенттер үшін қайырымдылық ұғымы тек әлеуметтік міндет емес, сонымен қатар діни-рухани құндылық ретінде де маңызды орын алады. Көмек көрсету, мұқтажға қол ұшын созу – ислам іліміндегі негізгі ізгі амалдардың бірі.
Осы тұрғыдан алғанда, жүзеге асқан іс-шара студенттердің теориялық білімін өмірмен ұштастырып, діни құндылықтардың практикалық көрінісін сезінуге мүмкіндік берді. Қайырымдылық әрекет барысында студенттер адамгершілік, жанашырлық және жауапкершілік секілді қасиеттерді нақты тәжірибе арқылы меңгерді. https://farabi.university/ 

